
　〈歸家發稿死〉

戊寅〈天順二年〉

正月郊天後　上顧謂李賢曰朕居南宮七年危疑之際

實賴　太后保護罔極之恩欲報無由可倣前代尊上徽

號如何賢曰　陛下舉此可謂孝矣於是命擬徽號賢定

四字曰聖烈慈壽詔示天下復加贈　太后兄弟五人長

孫繼宗廕會昌侯次皆都督子孫數十人皆爵祿之又有

爲其宗親求恩澤者　上謂賢曰外戚孫氏一門亦足矣

太后之心正不以此爲慰比者授其子弟官時請於亭大

弟數次方允且不樂者累日曰有何功於國家濫受錄秩

如此物盛必衰一旦有干國憲吾不能救今若閱淮南澤

必大怒矣賢曰此　太后盛德因問祖宗以來外戚不顏

政繼宗爲侯　太后知乎　上曰　太后正不樂此初爲

內庭近侍惑以關防之說至今獨悔曰侯爲人淳謹不妨

但後不可爲例耳　上曰然○禮部請　皇太子出閣讀

書　上召李賢等謂曰東宮讀書當在文華殿朕欲避此

往居武英殿但早晚朝　太后不便姑以左廊居皇子卿

可擬講讀等官且曰先讀何書賢曰四書經史次第講讀

宜先大學尙書　上曰書經有難讀者賢曰如二典三謨

太甲伊訓說命諸篇明白易曉可先講讀○嚴僧徒濫度

--

之禁景泰閒京師風俗崇信釋敎每三年度僧數萬至是

又如期　上謂李賢曰僧徒豈可如此汎濫賢曰　陛下

明見最是正宜禁止之遂出榜曉諭○勑內閣及翰林儒

臣修大明一統志先是永樂中令夏原吉楊榮等纂修天

下郡縣志書未成景泰中重修寰宇通志僅成未及刻而

上復位遂命李賢等再修刊布賢嘗謂翰林實儒紳所居

非雜流可與景泰閒陳循輩各舉所私非進士出身者十

將四五率皆委靡昏鈍浮薄之流一時無由而退至是

上欲將通志重修頒行惟擇進士出身者此輩自知不可

居此托闔院達其意願補外軄賢乃言於上命史都除之

因其才而高下其秩翰林爲之一清

　〈按永樂宣德前翰林不拘進士出身而不聞委靡昏釶之誚方孝孺楊士奇胡儼輩非進士而文名擅一時今〉

　〈李文達乃有此論豈非世變然耶自是厥後愈重進士之科翰林之選非進士起家不得居翰苑爲孤卿非常〉

　〈林出身不得入內閣居宥密與　祖宗時大異矣〉

遣建庶人出居鳳陽庶人建文君次子也先是　上北狩

嘗憫建文君之没無所加禮屢召變故以語袁彬旣復位

因思建庶人輩幽禁大內將五六十年意欲寬之謂李賢

曰親親之義實所不忍賢對曰　陛下此一念天地鬼神

實臨之　太祖在天之靈實臨之堯舜存心不過如此左

右或以爲不可　上曰有天命者任自爲之遂遣居鳳陽

